
Shri Sheshadasa AryashtakaM

శ్రీశేషదాసార్యాష్టకమ్ 

సీతాపతిం హరిజాతం ప్రణమ్య  మతిహేతుం సుఖాయ పవనా-

జ్ఞాతం  బలాయ పురుహూతావాతార జయతీర్థం  ధనార్థమనిశమ్  ।
పోతం శ్రీసుధీన్ద్రగురుజాతం   తథైవ  మమ తాతం చ జీవితకృతే

ఖాతస్య రీతిమనునితాం కరోమి కృతిమేతాం తు శేషసుగురోః ॥ ౧॥
శ్రీపార్థసూతపదజాపాఖ్యముక్తిపద   సోపానమార్గద  గురుః

పాపాత్మానాం నిఖిలతాపాపనోదనతయాస్పారసౌఖ్యమధుహత ।
భూపాలవర్యకృత కోపాత్కదాచిదయమాపాశు చిప్పశిఖరం

గోపలభక్తవిజయోపాభిదస్య మహిమాపూరమజ్జమదాత్  ॥౨॥
దాసార్యవర్య కరుణాసాగరోపగతమీశాఙ్ఘ్రిపద్మ  మహిమా

లేశామృతాప్తిమతి కోశః శుచీశ ఇవ భాసాభినన్ద్య  విబుధాన్ ।
దేశానటన్ ఖలకులేశాన్ విచిత్య రభసాస్స్సాధ్య భక్తిభరితో

వ్యాసార్య పన్నవపాలాశే ననామ పథగేశో యథా మురహరన్ ॥ ౩॥
క్రూరారి  దుష్టమత  వారాశి కుమ్భసుతమారాద్య తద్వరయుతః

సారం సుచిన్త్రవలిమారాదుపేత్య  కవివీరం భజన్ కతిపయాన్ ।
వారానువాస గురురారాధయన్ సుజనవారం సుభోజ్యధనతో

దూరాత్పిశాచ్యపరివారః ప్రయాతి  ఖలు ఘోరోస్పి యత్స్మరణతః ॥ ౪॥
జమ్భారిదన్తివర దమ్భాపహారి కుచకుమ్భాఞ్చితేం ద్వవరజా

సమ్భోగకాల పరిరమ్భాప్త కుఙ్కుమ వరామ్భోరుహఙ్కరుచిరమ్ ।
అమ్భోజనాభమతి సమ్భావనాయ జగదమ్బా కుమార వచనాత్

కుమ్భీన్ద్ర  కృత్తిధర  శమ్భోర్గిరిం  జనకదమ్బావృతో గురుగరాత్ ॥ ౫॥
రామం రఘోః కులలలామం నిశాటతతి భీమం బలాహక ఇవ

శ్యామం సతాం సకల కామప్రదం  తమిహ సోమం సరోడునికరే ।
స్తౌమ్యమ్బుజాక్షమితి వామం యథా సుజనధామాస్తువన్ భగవతః

ప్రేమం  ప్రసాద్య  బలసీమం సమీరణమధోమాకళత్రమభజత  ॥౬॥

శ్రీశేషదాసార్యాష్టకమ్ 

గఙ్గాం  కదాచిదఘ సఙ్ఘాప  హారక విహఙ్గాధిప  ద్వజవరో-

త్సఙ్గావధిప్లుత   తరఙ్గాం  దదర్శ భవభఙ్గాం  జనైః  పరివృతః ।
తుఙ్గోపవాసవృతరఙ్గాధిపస్సుజనసఙ్గీ   హరేర్గుణగణాన్

సఙ్గీతతో  కథయదఙ్గీచకార  మృదులాఙ్గీ రమా సుత ఇతి ॥ ౭॥
శ్రీరాఘవేన్ద్రగురుమారాధ్య   మాయదితిజారిం తదీయకరుణా

ధారోస్నుభూయ సుఖసారం కిరీటి రథభారం వహన్తమదధత ।
శ్రీరామవత్  ఖలకుఠారోపనీతికృతిమారాధ్విధాయ సుశయో

దూరం గతం భువి దధారాథ నాకిపరివారస్తుతోస్యమభవేత్ ॥౮॥
శ్రీశేషవర్య  హరిదాసాగ్రణేశ్చరితమాశంసితం  యలమళౌ

వాసస్స్య విఠ్ఠలకృతీశస్య  పూర్ణ కరుణాశావతాహ్యహరః ।
శ్రీశ్రీనివాస   సుకవిశేన పాఠమను మేశో దదాతి సుసుతం

వాసో ధనం చ సుయశః శోభనం సుఖమశేషః శ్రుతి  స్మృతి గతిమ్ ॥౯॥
॥ ఇతి శ్రీ టఙ్కసాలి శ్రీనివాసాచార్య  ఏవం శ్రీరఘుదాన్త  స్వామినః

విరచితం శ్రీ శేషదాసార్యాష్టకం  సమ్పూర్ణమ్  ॥
॥ శ్రీకృష్ణార్పణమస్తు   ॥

